
	1.
	ՀՀ տարածքային կառավարման և զարգացման նախարարություն
(2016-07-07 թիվ 01/15․1/2440-16)

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:



	2.
	ՀՀ աշխատանքի և սոցիալական հարցերի նախարարություն
(2016-07-07 թիվ ԱԱ/ԱԿ-1-2/6016-16)

	1. «Ռազմավարական  ուղղություն  5.»-ի 1-ին միջոցառման 3-րդ` «համակատարող» սյունակում ավելացնել «ՀՀ աշխատանքի և սոցիալական հարցերի նախարարություն» բառերը:
	1.Առաջարկությունն ընդունվել է: 

«Ռազմավարական  ուղղություն  5.»-ի 1-ին միջոցառման 3-րդ` «համակատարող» սյունակում ավելացվել է «ՀՀ աշխատանքի և սոցիալական հարցերի նախարարություն» բառերը:

	3.
	ՀՀ ֆինանսների նախարարություն
(2016-07-08 թիվ 01.1/83-1/17916-16)
 
	1. Նախագծի 2-րդ կետով հաստատվող N 2 հավելվածի Ռազմավարական ուղղություն 1-ի 1-ին և 2-րդ կետերում հիվանդանոցային առանձին կազմակերպություններում ըստ առանձին տարիների նախատեսվող լրացուցիչ մահճակալների ներդրումը, 3-րդ և 4-րդ կետերում արտահիվանդանոցային բժշկական օգնություն և սպասարկում իրականացնող առանձին կազմակերպություններում ըստ առանձին տարիների` շարժական թիմերի ձևավորումը ու գործարկումը կարող են հանգեցնել լրացուցիչ ծախսերի անհրաժեշտության, որոնց համար ինչպես ՀՀ 2016 թվականի պետական բյուջեով, այնպես էլ ՀՀ 2017-2019թթ. պետական միջնաժամկետ ծախսային ծրագրով միջոցներ նախատեսված չեն:


	1.Առաջարկությունը չի ընդունվել:

Նախագծի ընդունմամբ պետական ծախսերում փոփոխություններ չեն նախատեսվում, լրացուցիչ ծախսերը կիրականացվեն նախատեսված դրամական միջոցների տեղափոխությունների հաշվին:

 

	4.
	ՀՀ կրթության և գիտության նախարարություն (2016-07-19 թիվ 01/06.1/8629-16)
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:


	Ընդունվել է ի գիտություն:



	5.
	Երևանի քաղաքապետ

(2016-07-06 թիվ 01/7-40018հ)

	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ արդարադատության նախարարություն (2016-08-31 թիվ 01/14/10989-16)
	1. Որոշման նախագծով հաստատված N 2 հավելվածի 1-ին կետի 4-րդ ենթակետում «Երևանի քաղաքապետարան» բառերից հետո անհրաժեշտ է լրացնել «/համաձայնությամբ/» բառը` նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:
2. N 2 հավելվածի 6-րդ կետի 1-ին ենթակետի համաձայն` ՀՀ առողջապահության նախարարի հրամանով պալիատիվ բժշկական օգնության և սպասարկման համար անհրաժեշտ հաշվառման, հաշվետվության ձևերը, մատյանների ձևերը մշակվում և ընդունվում են ՀՀ առողջապահության նախարարի հրամանով, մինչդեռ, «Բժշկական օգնության և սպասարկման մասին» ՀՀ օրենքի 2.1-րդ հոդվածի համաձայն՝ Հայաստանի Հանրապետության առողջապահության բնագավառի պետական կառավարման լիազոր մարմնի իրավասությանն է վերապահված միայն պալիատիվ բժշկական օգնության և սպասարկման տրամադրման չափորոշիչների սահմանումը: Այսինքն՝ պալիատիվ բժշկական օգնության և սպասարկման համար անհրաժեշտ հաշվառման, հաշվետվության ձևերի, մատյանների ձևերի մշակումը և ընդունումը՝ որպես ՀՀ առողջապահության նախարարի իրավասություն նախատեսված չէ Օրենքի դրույթներում:

Վերոգրյալից հետևում է, որ ՀՀ առողջապահության նախարարի կողմից պալիատիվ բժշկական օգնության և սպասարկման համար անհրաժեշտ հաշվառման, հաշվետվության ձևերի, մատյանների ձևերի մշակումը և ընդունումը  չի բխում ՀՀ Սահմանադրության 6-րդ հոդվածի 2-րդ մասի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

 Ելնելով վերոգրյալից՝ գտնում ենք, որ հավելվածի վերոնշյալ կետն անհրաժեշտ է վերանայել՝ համապատասխանեցնելով ՀՀ Սահմանադրության 6-րդ հոդվածի 2-րդ մասի պահանջներին:
3. Նախագիծն անհրաժեշտ է համաձայնեցնել ՀՀ կրթության և գիտության, ՀՀ աշխատանքի և սոցիալական հարցերի, ՀՀ տարածքային կառավարման և զարգացման և ՀՀ ֆինանսների նախարարությունների հետ:


	1.Առաջարկությունն ընդունվել է: 

Որոշման նախագծով հաստատված N 2 հավելվածի 1-ին կետի 4-րդ ենթակետում «Երևանի քաղաքապետարան» բառերից հետո ավելացվել է «/համաձայնությամբ/» բառը:
2. Առաջարկությունը չի ընդունվել, այդուհանդերձ մատյաններ տերմինը հանվել է:
Համաձայն «Բնակչության բժշկական օգնության և սպասարկման մասին» ՀՀ օրենքի 1-ին հոդվածի 13-րդ կետի բժշկական փաստաթուղթը բուժաշխատողի կողմից վարվող (լրացվող) և Հայաստանի Հանրապետության օրենսդրությամբ սահմանված կարգով հաստատված ձևի հաշվետվական կամ հաշվառման թղթային կամ էլեկտրոնային փաստաթուղթ է, որը ներառում է պացիենտի առողջության, բժշկական օգնություն և սպասարկում ստանալու, դրան համաձայնություն տալու կամ դրանից հրաժարվելու, ինչպես նաև պացիենտի առողջության պահպանման կամ հիվանդությունների կանխարգելման վերաբերյալ անհրաժեշտ բժշկական և ոչ բժշկական բնույթի տվյալներ:
Ըստ 05.12.2002թ. 1936-ն` «Պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների և հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու մասին» որոշման 2-րդ կետի 2) ենթակետի Հայաստանի Հանրապետության առողջապահության նախարարը իրավասու է հաստատել լիցենզավորված սուբյեկտների կողմից պարտադիր կիրառման բժշկական ձևաթղթերի ձևերը:
3. Առաջարկությունը չի ընդունվել:

Նախագիծն արդեն իսկ համաձայնեցվել է ՀՀ կրթության և գիտության, ՀՀ աշխատանքի և սոցիալական հարցերի, ՀՀ տարածքային կառավարման և զարգացման և ՀՀ ֆինանսների նախարարությունների հետ, կցվել են համապատասխան գրությունները:

